
an boleh terdenger, tida boleh di pertjaja,” djoega kaloek Toewankoe maoe naek di darat, mesti ada ter'iring oleh oedjan dan mendoeng, maka boleh djadi bikin takoetnja se'dalem kota poenja anak negeri, tentoe Toewankoe nanti ada terkena dosa pada Allah-Ta'Alla, Toewankoe ada mempoenja'in banjak ilmoe kasakti'än, kaloe maoe tjari taoe itoe orang, gampang sekali, Toewankoe baik meroepaken diri sendiri seperti satoe anak sekola'än, kaloek betoel ada itoe orang, bagimana sadja Toewankoe poenja soeka tentoe boleh djadi.”

Setelah Haij Liong Ong mendenger marika itoe poenja perbilangan njang dengen atoeran, maka ilang marahnja, ija lempar pedangnja, lantas meroepaken badannja seperti anak sekola'än, dengen mamake badjoe soetra poetieh, laloe naek ka'darat berdjalan masoek ka'dalem kota, keliatan ada satoe koempoelan banjak orang, marika itoe pada menanjak perkara ini dan itoe, sama sa'orang njang doedoek di pertengahan, masing-masing orang itoe minta di petangin pertanjak'ännja, Haij Liong Ong denger marika poenja pertanjak'än tadi, lantas ija bisa mendoega, tentoe ini dia njang di kataken „Sien shè” pandei petangan, ija sigra minta djalan masoek dalem itoe koempoelan, setelah ija liat baroe mengatahoei njang ini „Sien shè” namanja Wan Sioe Sing, sagenep anggotanja ada bagoes, tjaia moekanja poen ada menoedjoekken njang betoel sa'orang pandei, ini

